
[image: image2.png]ANXELES GONZÁLEZ CRUXEIRAS, Concelleira do Grupo Municipal do BLOQUE NACIONALISTA GALEGO (BNG), neste Concello, presenta a seguinte solicitude ante o Pleno da Corporación Municipal, en relación coa demanda de saneamento e actuación integral no lugar da Graña.
EXPOSICIÓN DE MOTIVOS

O lugar da Graña, da parroquia de Carreira, conta cun número moi importante de veciños/as, preto de 200;  inserto no Parque Natural do Complexo Dunar de Corrubedo e lagoas de Carregal e Vixán, logo de máis de 20 anos de goberno do PP e máis de 10 anos de declaración do Parque, aínda non se deu solución ó problema da carencia de saneamento. Todo o lugar a estas alturas verte directamente ó Parque Natural.
Os/as veciños/as pasaron polo concello en infinidade de ocasións demandando este servicio; eles/as ademais de prexudicados/as pola Declaración de Parque considéranse abandonado/as por parte deste Goberno Municipal.

Dende o Grupo municipal do BNG consideramos o saneamento integral do concello algo prioritario e non ten para nós cabida que lugares, como a Graña, que verten directamente á zona medioambiental máis protexida coa que conta a Península da Barbanza, por non dicir a provincia da Coruña, se atopen aínda  sen sanear.

Considerase prioritario nas obras a executar cubrir as necesidades básicas dos individuos, que nunha sociedade de desenvolvemento como a que se vive na actualidade, pasan por ser as de dotación de saneamento e auga a todos os lugares do Concello.
O vecindario do lugar reclama tamén o remate das beirarrúas, que logo de se ver obrigado en moitos dos casos, por parte deste concello, á cesión dos terreos para a súa execución, e xa pasado un tempo prudencial, aínda non se lle deu comezo.

Asemade demanda a falla de contedores de lixo, tendo en moitos dos casos que desprazarse moi lonxe das vivendas para depositar as bolsas do lixo.

 Por iso, o Grupo Municipal do BNG presenta a seguinte:
SOLICITUDE :

Que por parte do Goberno Municipal se realice de maneira urxente no lugar da Graña, unha actuación integral que supoña:

· A dotación de saneamento a todo o lugar.

· O remate das beirarrúas.

· A colocación dos contedores de lixo necesarios.

Ribeira, 13 de setembro de  2007

Asdo.: Anxeles González Cruxeiras

